
Vilmund Jacobsen

Kunningarstovan í Nólsoy 
stóð aftanfyri tiltakið, men 
slíkt krevur pláss, og tí 
gekk alt fyri seg í Roynd­
arhúsinum, har plássið er 
nógv størri enn á Kunning­
arstovuni.

Sagt verður úr Nólsoy, at 
nógvar konur og onkur mað­
ur vóru við á skeiðnum, sum 
Elin so hegnisliga tók sær av. 
Tey luttakandi møttu upp 
við seyðatálg, frystari í ein­
um mjólkarpakka - og onkur 
møtti við neytatálg.

Ymiskur angi
Tað hevur stóran týdning, 
at alt fer rætt fram, tá lagt 
verður til brots, og Elin 
Lindenskov hevði mælt til, at 
fólk vóru í trygdarbrillum og 
handskum, meðan tey vóru í 
gongd.

Elin hevði ymiskt tilfar 
við sær úr Havn, eitt nú 

ymiskan anga at dyppa í, so 
tú fekst tann ynskta roykin 
í sápuna. 

Disa Christiansen í Nóls­
oy, ið er kend fyri sínar 
náttúruúrdráttir, hevði sín 
egna anga við, eitt nú turk­
að rósinbløð, smæru og 
pelagoniur.

 
Nógv burtur úr
Tá tálgin varð hitað, sá hon 
út sum suppa, og rørast 
skuldi leingi, til hon stadnaði. 
Men, so kendist tað kortini, 
sum hon stadnaði knapp­
liga, og tá var at bera skjótt 
at og stoyta niður í sápufor­
marnar.

Sigast má, at rættiliga 
stórur áhugi var fyri hesum 
skeiðnum í Nólsoy, og iva­
leyst mundu nógvar nólsoy­
arkonur fara avstað aftur, tá 
liðugt var, við einari hollari 
vitan um, hvussu tú kanst 
evna sápu burtur úr tálg.

Gjørdu sápu úr seyðatálg

Nýggj trucker-manning

Hóast 79 ára gomul 
er Vilhelmina Larsen 
framvegis organistur 
í Dals kirkju. Hon er 
ikki minst kend fyri at 
syngja sjaldur

Vilmund Jacobsen

Hósdagin 13. november 
fyllir Joanna Jarnskor 
Poulsen á Strondum 
30 ár.

Nógv verður 
gjørt burtur úr, og 
leygardagin 15. novem­
ber bjóðar hon øll­
um vælkomnum í 
Bygdahúsið á Strond­
um at halda dagin sam­
an við sær og familjuni.

Føðingardagurin í 
Bygdahúsinum byrjar 
klokkan 18, og øll eru 
hjartaliga vælkomin.

Tað er við loyvi frá 
avvarðandi, at greina­
stubbin er við í Sosiali­
num í dag.

Vilmund Jacobsen

Fram til nú hava Hugo 
Skorastein og Leif Eliasen 
staðið fyri festivalinum.

- Vit, sum fráfarandi 
samskiparar, halda, at tíðin 
er búgvin til, at nýggj andlit 
koma inn í festivalin.

Tað siga Hugo Skora­
stein og Leif Eliasen.

Teir leggja aftrat, at 
avtala er gjørd við, Hans 
Marius Mouritsen Olsen, 
Sørvágur og Sonna Jacob­

sen, Tórshavn, sum báðir 
koyra trailara til dagligt, 
um at taka sær av Trucker 
Festivalinum.

 - Hesum hava teir báðir 
so játtað, og sum sagt fara 
teir frá í dag av at taka sær 
av tiltakinum. Vit, sum 
garvaðir Trucker-sam­
skiparar, fara at ynskja 
teimum báðum bestu eyd­
nu við Trucker Festivalium 
framyvir.

Teir báðir, Hans Marius 
og Sonni, fara leypandi at 

koma við nærri kunning 
um til tiltakið.

Tað søgdu Hugo 

Skorastein og Leif Eliasen í 
skrivi til miðlarnar sunnu­
kvøldið.

Tað var stór undirtøka, tá Elin 
Lindenskov var í Nólsoy og lærdi 
nólsoyarkonur at gera sápu úr tálg

Sápuskeiðið hjá Elini Lindenskov í Nólsoy fekk stóra undirtøku, 
og nólsoyarkonur fingu nógv burturúr.

Myndir: Evy T. Nielsen

Joanna 
bjóðar í 
30-ára ball

Hóast nógv fólk var í 
býnum leygarkvøldið, 
hevði løgreglan lítið og 
einki at gera. Síðstu nátt 
var heldur einki at seta 
fingurin á í havnargøtum

Tað verða nýggj andlit, sum fara 
at mynda Trucker Festivalin 
næstu ferð, nú Hugo og Leif 
leggja frá sær sum samskiparar


